
Def. XXX – XXXIIII. Τῶν δὲ τετραπλεύρων 
σχημάτων τετράγωνον μέν ἐστιν, ὅ ἐστιν 
ἰσόπλευρόν τε καὶ ὀρθογώνιον, ἑτερόμηκες δὲ τὸ
ὀρθογώνιον μέν, οὐκ ἰσόπλευρον δέ, ῥόμβος
δέ, ὃ ἰσόπλευρον μέν, οὐκ ὀρθογώνιον δέ,
ῥομβοειδὲς δὲ τὸ τὰς ἀπεναντίον πλευράς τε
καὶ γωνίας ἴσας ἀλλήλαις ἔχον, ὃ οὔτε 
ἰσόπλευρον οὔτε ὀρθογώνιον. τὰ δὲ παρὰ ταῦτα
τετράπλευρα τραπέζια καλείσθω.




Τὴν τῶν τετραπλεύρων διαίρεσιν εἰς δύο 
ποιεῖσθαι χρὴ τὴν πρώτην καὶ τὰ μὲν αὐτῶν 
παραλληλόγραμμα λέγειν, τὰ δὲ οὐ παραλληλόγραμμα, τῶν δὲ
παραλληλογράμμων τὰ μὲν καὶ ὀρθογώνια καὶ 
ἰσόπλευρα, ὡς τὰ τετράγωνα, τὰ δὲ οὐδέτερα τούτων, ὡς
τὰ ῥομβοειδῆ, τὰ δὲ ὀρθογώνια μέν, οὐκ ἰσόπλευρα
δέ, ὡς τὰ ἑτερομήκη, τὰ δὲ ἔμπαλιν ἰσόπλευρα μέν,
οὐκ ὀρθογώνια δέ, ὡς τοὺς ῥόμβους. ἢ γὰρ ἀμφότερα
ἔχειν ἀναγκαῖον τὴν ἰσότητα τῶν πλευρῶν καὶ τὴν
ὀρθότητα τῶν γωνιῶν, ἢ οὐδέτερον, ἢ τὸ ἕτερον, καὶ
τοῦτο διχῶς, ὥστε τετραχῶς ὑφίστασθαι τὸ παραλλη-

